
Iphulo leGreen Connection elithi Ngubani Owebe uLwandle

Lethu, liphulo elijolise ekuziseni ubulungisa kwezentlalo

nezisingqongileyo nelinjongo zalo ikukukhusela amalwandle

ukuze ancede izizukulwana zangomso, ngokuphikisa ukutsalwa

kweoli negesi kubandakanya nophando olungeentshukumo

zomhlaba ezinjongo zazo ikukufiumanisa zize zisebenzise

izimbiwa ezisuka kwiifosili ezingaphantsi kolwandle. 







IPalamente imeme uluntu jikelele ukuba luthathe inxaxheba

kuMthetho wokuLungiswa kweGesi. Lo mthetho unenjongo

zokukukhuthaza ukuphuhliswa kwecandelo eliyakuvelisa igesi

yendalo engamanzi uze uququzelele ukuphuhliswa nokutyalwa

kwemali kwisiseko sophuhliso kweli candelo. 

ISICELO SOKUMISWA KWALO LONKE UPHANDO
OLUNXULUMENE NOQHUSHUMBISO LOMHLABA,

OKWENZELWA UKUTSALWA KWEOLI NEGESI
KWIINDAWO EZIKUDE NONXWEME

IGreen Connection iyawuphikisa lo mthetho ngoba ikholelwa ukuba

uyakusetyenziselwa ukukhuthaza kokutsalwa kweoli negesi emhlabeni

naselwandle, kwaye iyakukhokhelela ekwandeni kokusetyenziswa kwamafutha

efosili kunye nokwanda kweegesi ezinobungozi kokusingqongileyo

nezinokukhokhelela ekuguqukeni kwemo yezulu. Sikhuthaza wonke umntu

ukuba asebenzise eli thuba ukuxelela iPalamente iimbono zakhe ngalo mba. 

Follow us on our socials!

www.thegreenconnection.org.za

Zininzi iinkampani ezikhangela ioli negesi ngaphantsi kolwandle kwaye enye indlela

yokwenza oku kukusebenzisa uphando ngeziqhushumbisi ezinokushukumisa umhlaba. 

Uluhlu lwemipu yomoya ihlonywa ngemva kwinqanawe, zinomoya ocinezelwe ngomlilo

kwaye zidubula kwizithuba ezimiselweyo. Amaza engxolo aye aphumele elwandle

ayokufikelela kumatye angaphantsi kolwandle; oko ke kwenza ukuba kubelula

ukufumanisa indawo eneoli negesi. Imipu yomoya yenza ingxolo enkulu elwandle, kwaye

oku kuphazamisa izilwanyana nezidalwa zaselwandle kuze kugqibele ngokubeka

emngciphekweni ubomi babalobi-beentlanzi abasakhasayo.  

(Jonga imephu ngasemva ebonakalisa iinkqubo ezibhekisele ekutsalweni kweoli

negesi kweli loMzantsi Afrika). 

Opposing Seismic Survey Who Stole Our Oceans?

Makungabikho oli nagesi eveliswa ngoluhlobo kwakhona. 
Sifuna inguquko elungileyo,necocekileyo, esebenzisa

iindlela zokuvelisa umbane ezivuselelekayo.


